
府沙灣之東隄大洪口而決濟汶諸水皆從之入海會通

河遂淤漕運艱阻先後遣工部尙書石璞侍郎王永和都

御史王文相繼治之皆弗成底績至是集廷臣議干文淵

閣舉可以治水者以有貞名上遂擢用之

　〈按有貞先名珵以倡南遷之議爲太監金英所此遂懷悵惘因以玉帶獻于陳循備敎之日汝當更名無使內〉

　〈家習知庶朝廷忘其議而薦可允也乃更名至是遂舉治河奉命循行度地行水作九堰八閘以制水勢濬漕〉

　〈渠凡四百餘里歷三載始訖工〉

十一月皇太子見濟卒

甲戌〈景泰五年〉

正月上皇在南宮○積雪恆陰詔求直言○會試天下舉

人以兵部侍郎兼學士商輅洗馬李紹爲考試官取彭華

等三百五十人廷試賜孫賢徐溥徐轄等進士及第出身

有差是科張寧內丘濬何喬新楊宣耿裕鄧廷瓚皆以功

名顯

四月南京大理少卿廖莊應詔上䟽不報

　〈時災異下詔求言南京大理少卿廖莊䟽曰　上皇被留虜廷　皇上撫有萬方屢降詔書以　大兄皇帝鑾〉

　〈與未復虜讐未報爲意　皇上之心卽堯親九族徽五典之心也賴郊廟神靈　皇上勝筭迎歸　上皇於南〉

　〈宮臣遠臣未知　皇上於萬幾之暇曾時朝見以敘天倫之樂敦友愛之情否也臣自爲翰林庶吉士刑各給〉

　〈事中大理寺丞時覩　上皇卽位之初遣太師英國公張輔吏部尙書郭㼀爲正副使制封　皇上奄有大國〉

　〈每遇正且冬至令節羣臣是　皇上于東陰自官感上皇兄弟友愛如此天下其有不治乎今幸　上皇迎〉

--

　〈歸伏望篤親親之恩萬幾之暇時時朝見　上皇於南宮或講明家法或論確治道仍令羣臣時令亦得朝見〉

　〈以慰　上皇之心如此則孝弟刑于國家恩義通于神明災可弭而祥可召矣然所係之重又不特此太子者〉

　〈天下之本臣愚竊以爲　上皇諸子　皇上之猶子也宜令親近儒臣誦讀經書以待皇嗣之生使天下臣民〉

　〈曉然知　皇上有公天下之心葢天下者　太祖　太宗之天下　仁宗　宣宗之繼體守成者此天下也〉

　〈上皇之北征亦爲此天下也今　皇上撫而有之必能念　祖宗創業之艱難思所以係屬天下之人心矣近〉

　〈年日食星變地震且陷山崩水溢災異疊見非止霜雪不時而已臣切憂心以爲弭災召祥之道莫過于此不〉

　〈報〉

新建隆福寺成　車駕擇日臨幸有司已夙駕除道太學

生楊浩上䟽　陛下卽位之初首幸太學海內之士聞風

快覩今又棄儒術而崇佛道豈有　聖明之主事夷狄之

義而可𡸁範後世者耶儀制郎中章綸亦䟽言佛者夷狄

之法非聖人之道以萬乘之君臨非聖之地史官書之傳

之萬世實累　聖聰　上覽䟽卽日罷行先是虜也先弒

其主而倂其衆浩請乘虜使未還出其不意調遼東諸路

兵討之二䟽旣上浩名震京師○時又有太學生姚顯䟽

言王振竭生民膏血修大興𨺚寺極爲壯麗　車駕不時

臨幸夫佛本夷狄之人信佛而得夷狄之禍若梁武帝足

鑒前車請自今凡內外修葢寺院悉行拆毀用備倉廒勿

復興作萬世之法也時不能用自正統至天順京城內外

建寺二百餘區諫官不言故二生取重于世焉

